
Sazetak: Nasilje nad i medu djecom krsenje je prava djeteta. Nasilje Cesto ima pogubne kratkorocne i
dugorocne posljedice po mentalno i psihicko zdravlje, koje ponekad traju kroz nekoliko generacija.
Analiza uzroka nasilja medu djecom preduslov je za odredivanje stepena vjerovatnoce nasilnickog
ponasanja svakog konkretnog subjekta nasilja. Radi toga je cilj rada da ukazemo na znacaj porodice i
Skole, njihovu saradnju i zajednicku ulogu u prevenciji nasilja medu djecom. Prevencija je sustina
rjeSavanja ove pojave i s tim treba poceti od najranijeg perioda. Rad na prevenciji nasilja treba da
bude konstantan i kontinuiran. Saradnjom porodice i Skole utvrduje se konkretan plan djelovanja
nakon prepoznavanja zajednickih ciljeva, ali za to je potrebno uspostaviljanje povjerenja izmedu
porodice i Skole. Angazman roditelja, nastavnika, djece i drustvene zajednice ima kljucni znacaj na
zaustavljanje nasilja u skolama.

Kljucne rijeci: nasilje medu djecom, saradnja, porodica, skola, prevencija
Uvod

Nasilje medu djecom zaokuplja paznju struéne javnosti, a o0 zastupljenosti nasilja svjedoce brojna
istrazivanja i kod nas i u svijetu, kao i nazalost vrlo ucestalo izvjestavanje medija o raznim
slu¢ajevima nasilja medu i nad djecom. Nasilje nad i medu djecom krsenje je prava djeteta, takode
ugrozava i socijalni razvoj djece i uti¢e na njihovo uzivanje drugih prava. Nasilje ¢esto ima pogubne
kratkoroéne i dugoroc¢ne posljedice po mentalno i psihi¢ko zdravlje, koje ponekad traju kroz nekoliko
generacija. Osim $to djeluje na pojedinacne Zrtve, nasilje ostavlja posljedice i na cjelokupno drustvo.
Stoga je ukidanje svih oblika nasilja zakonski, eticki i ekonomski imperativ.Nasilje je
visedimenzionalna pojava koja se mora posmatrati u drustvenom kontekstu, a ne kao izolovan
fenomen. Nasilje se definise kao svaki oblik ponasanja prema djetetu koje ima za cilj povredivanje ili
nanosenje bola, bilo fizi¢kog ili psihi¢kog, zapostavljanje i/ili zanemarivanje djeteta, maltretiranje i/ili
bilo koji oblik eksploatacije djeteta, ukljudujuéi i seksualnu eksploataciju.?®

Zabrinutost zbog nasilja medu djecom pojacava zahtjeve da se problem objasni, da mu se pristupi
ozbiljnije i da se preduzmu odredene mjere kako bi se rijeSio. Nasilje je u svim zemljama ozbiljan
problem, a moze da se ispoljava u razli¢itim oblicima: fizicko, psihic¢ko/emocionalno nasilje,
seksualno nasilje, socijalno nasilje, zanemarivanje, a ono moze biti usmjereno i prema djeci,
vr§njacima, odraslima, stvarima.

Rezultati institucije Ombudsmana za djecu®"’, koja je u skolskoj 2023/24. godini provela istrazivanje o
vrsnjackom nasilju u vaspitno - obrazovnim ustanovama, a u kojem je ucéestvovao ukupno 5.701
ucenik iz svih srednjih skola Republike Srpske od I do Il razreda, ukazuje nam da je najucestalija

214 Diplomirani pravnik, gordana.r@djeca.rs.ba.

215 Mr prava, andreastankovic2017@gmail.com.

216 UN Komitet za prava djeteta, Opsti komentar broj: 13, tacka 4.

217 Poseban izvjestaj Vrinjacko nasilje medu djecom u vaspitno-obrazovnim ustanovama, Broj: 1583-2-1/23 od

27.12.2023. godine.

vrsta vrsnjackog nasilja: verbalno nasilje 60,2%, potom socijalna iskljucenost 48,9%, fizicko
nasilje 32,3%, zanemarivanje 28,8%, nasilje putem interneta 21,9%, i seksualno nasilje5,4%.

Pravni okvir

U zadnjih nekoliko godina kada je u pitanju zastita djece od nasilja u Republici Srpskoj ucinjeni su
znacajni pomaci. Ipak nazalost, i pored brojnih medunarodnih dokumenata, koji nas obavezuju,
domacih zakonskih i podzakonskih akata, koji ureduju oblast zastite djece od svih oblika nasilja,
zlostavljanja i zanemarivanja, nasilje nad djecom i medu djecom je veliki problem i pokazuje
tendenciju porasta.

Oblast djecijih prava i1 zastite djeteta od svih oblika nasilja regulisana je Ustavom i zakonima
Republike Srpske, kao i medunarodno - pravnim dokumentima koji se primjenjuju u Republici
Srpskoj, a prije svega Konvencijom o pravima djeteta usvojenom od strane Generalne skupstine
Ujedinjenih nacija. UN Konvencija o pravima djeteta?’® zahtijeva od drzava da preduzmu sve
odgovaraju¢e zakonodavne, upravne i obrazovne mjere za zastitu djece od svakog oblika fizickog ili
psihickog nasilja, povreda ili zloupotreba, zanemarivanja ili zapuStenosti, zlostavljanja ili
iskoristavanja, ukljudujuéi seksualno zlostavljanje. Preporuke UN Komiteta za prava djeteta®® pored
ostalog pozivaju da se ojacaju programi Sirenja svijesti o razli¢itim oblicima nasilja nad djecom, uz
ukljucivanje djece, koje ima za cilj sprijeciti u¢esce djece u nasilju, te uspostavljanje jasnih procedura
prijavljivanja kako za djecu, tako i za roditelje i profesionalce koji rade sa djecom.

Prihvatajuéi obaveze iz Konvencije o pravima djeteta, polazeci od Cinjenice da je prevencija nasilja
nad djecom od opsteg drustvenog interesa i najbolji nacin zastite svakog djeteta, a u cilju unapredenja i
jacanja medusobne saradnje u zastiti djeteta od svakog oblika nasilja, zlostavljanja ili zanemarivanja
nadlezna ministarstva (Ministarstvo zdravlja i socijalne zaStite Republike Srpske, Ministarstvo
porodice, omladine i sporta Republike Srpske, Ministarstvo prosvjete i kulture Republike Srpske,
Ministarstvo unutra$njih poslova Republike Srpske) su zakljucéila Protokol o postupanju u slucaju
nasilja, zlostavljanja ili zanemarivanja djece??.

U Zakonu o osnovnom vaspitanju i obrazovanju?! i Zakonu o srednjem obrazovanju i vaspitanju®?
zabranjene su sve vrste nasilja, zlostavljanja i zanemarivanja, kao i sve aktivnosti kojima se
ugrozavaju, diskriminisu ili izdvajaju ucenici, odnosno grupa ucenika, po bilo kojem osnovu, u skladu
sa vaze¢im zakonima i medunarodnim konvencijama.

Uzroci nasilja medu djecom

Koji su to uzroci nasilja medu djecom? Analiza uzroka nasilja medu djecom preduslov je za
odredivanje stepena vjerovatno¢e nasilnickog ponaSanja svakog konkretnog subjekta nasilja medu

218 Bosna i Hercegovina je notifikacijom o sukcesiji preuzela UN Konvenciju o pravima djeteta 23.11.1993.
godine (,,Sluzbeni list RBiH”, broj: 25/93.). UN Konvencija o pravima djeteta, dio je Aneksa I i pitanje njene
primjene u Bosni i Hercegovini se razli¢ito tumacilo sve do stupanja na snagu odluke Ustavnog suda BiH, broj:
U-9/0925, prema kojoj je Ustavni sud nadlezan da u apelacionom postupku samostalno ispituje navodna krSenja
prava iz medunarodnih sporazuma navedenih u Aneksu I Ustava Bosne i Hercegovine.

219 UN Komitet za prava djeteta, Zakljutna razmatranja i preporuke, 2019. tatka 26 d.
220 Sluzbeni glasnik Republike Srpske”, broj: 82/13.
221 Sluzbeni glasnik Republike Srpske”, broj: 63/22.

222 Sluzbeni glasnik Republike Srpske”, broj: 41/18, 35/20, 92/20. i 55/23.

djecom. Svakako da uzroci takvog ponasanja mogu imati razli¢ito porijeklo, mogu biti porodicni, li¢ni,
faktori zajednice i drustveni faktori. Da li ¢e neko dijete biti nasilnik, odreduje njegov stepen
samopostovanja, emocionalne inteligencije, teSko¢a u ucenju, status u Skoli, stanje u porodici,
temperament i karakter djeteta, ali i odraslih s kojima dijete ima kontakt, uticaj masovnih medija,
siromastvo, mentalni poremecaji i sl. Faktori iz porodice koji doprinose razvoju nasilnickog ponasanja,
a koji se navode u savremenoj pedagoskoj literaturi su sljede¢i??®: nedostatak nadzora nad djecom,
popustanje roditelja u odredenim situacijama koje dovode do osnazivanja djece da se koriste
nasilnistvom kako bi dosli do cilja, stroge fizicke kazne roditelja, djeca privlate paznju nasilnim
ponaSanjem u slucajevima zanemarivanja od strane roditelja, nesigurnost djece i sl. Faktori Skolske
sredine koji utiCu na pojavu nasilja u Skolama su: nejasna pravila ponaSanja u skoli, nedosljednost u
primjeni kazni, u€enici nemaju osjecaj kontrole nad svojim ponaSanjem i sl.

Sta je to §to poveéava toleranciju i uvazavanje razliitosti medu djecom kako bi rekli NE nasilju?
Razne teorije, perspektive i koncepti pokusavaju razumjeti i protumaciti isprepletene ¢inioce koji stoje
u osnovi nasilja medu djecom. Odgovor na ovo pitanje mozemo na¢i u sagledavanju stanja
funkcionisanja porodice i funkcionisanja Skole u kontekstu drustva. Polaze¢i od toga da je za dijete
najvaznija porodica, a potom Skola, da su to dva sistema kojima dijete i pripada, a svaki od njih
pojedina¢no ima posebne uloge u Zivotu, smatramo da ova dva sistema sa svojim uticajima kod djeteta
ne trebaju biti u koliziji. Kao dvije najbitnije karike u lancu vaspitanja i reagovanja na nasilje i
porodica i Skola, neophodno je da postoji saradnja ova dva sistema u oblasti prevencije nasilja i
sprecavanja nasilja medu djecom, monitoringa stanja i medusobnog osnaZzivanja djelovanja u ovoj
oblasti.

Poslije porodice, $kola je najznacajniji ¢inilac vaspitanja i socijalizacije djeteta. Roditelj je prvi Cinilac
vaspitanja, a poslije su to odjeljenske starjeSine, nastavni kadar, sportski radnici i ostali. Ono §to je
zajednicko za sve njih, je da bi svi oni morali da svojim ponasanjem budu primjer tolerantnog i
nenasilnog ponasanja, budu primjer kako reé¢i NE nasilju. Skola nema ulogu da mijenja porodicu veé
da zajedno sa porodicom i drugim institucijama ucestvuje u formiranju li¢nosti djeteta. Podaci iz
brojnih studija ukazuju na povezanost izmedu izloZenosti nasilju i ¢injenju nasilja. Takode, posljedice
na sveukupni razvoj djeteta ne ostavljaju samo direktni oblici nasilja, ve¢ 1 indirektni. Zato je potreban
jasan stav svih subjekata zastite, pojedinaca, roditelja, djece i druStva u cjelini o netoleranciji na
nasilje. RjeSavanje pitanja nasilja nad djecom zahtijeva integrisani strateski pristup, sto znaci ukidanje
nasilja nad djecom u svim sredinama, a posebno na podrucju obrazovanja, medija, pravosuda,
jednakosti, porodice, migracije, alternativne brige i djece sa smetnjama u razvoju.

Svi subjekti zastite, djeca, roditelji/staratelji, trebali bi imati motivaciju da se dodatno edukuju kako bi
prepoznali nasilje i blagovremeno reagovali, te pruzili podrsku djetetu zrtvi nasilja, a isto tako i
preduzeli odgovarajué¢e mjere prema pociniocu.

Dodatni problem je §to se nasilje nad i medu djecom ne prepoznaje na vrijeme, a time izostaje i
pravovremena reakcija nadleznih, kako u dijelu podrske i pomo¢i djetetu, tako i u dijelu utvrdivanja
odgovornosti pocinilaca. Nazalost, i kad se takvo ponasanje prepozna Cesto izostaje reakcija Sto je
apsolutno neprihvatljivo. Neprihvatljivo je i iz pozicije djeteta koje je pretrpjelo nasilje i djeteta koje je
pocinilo nasilje, ali i pozicije Skole, roditelja i cjelokupnog drustva. Poruka prema nasilju mora biti
jasna, a to je nulta tolerancija na nasilje.

Primjeri u praksi

U radu ¢e biti predstavljeni primjeri loSe prakse, na koje u instituciji Ombudsmana za djecu nazalost
¢esto u svom radu nailazimo. Iste isti¢emo zbog ozbiljnosti posljedica koje proizvode i potrebe da Sto

223 Barker, P. (1986): Basic family terapy. London: Colins.

efikasnije kao drusStvo djelujemo u ovoj oblasti. I navodimo stav Evropskog suda za ljudska prava u
predmetima koji su se odnosili na nasilje nad i medu djecom.

Prvi primjer, fizicko nasilje se desilo nad uc¢enikom na putu do skole. Prva reakcija odjeljenskog
starjesine je da se dogadaj desio ,,izvan skole i da nije u moguénosti da reaguje”. Nakon pisanog
zahtjeva roditelja, Skola izvjestava da je obavljen razgovor sa u¢enicima i roditeljima i da nije
obavijestena policija niti nadlezni centar za socijalni rad jer su smatrali da nema potrebe za
ukljucivanjem istih, jer su struéni radnici skole dogadaj okarakterisali ,,kao sukob, bez elemenata
vrinjackog nasilja”. O navedenom dogadaju dezurni tuzilac se izjasnio da se radi o krivicnom djelu
Ltjelesna povreda“, te je Osnovni sud maloljetnom izvrsiocu nasilja dodijelio advokata po sluzbenoj
duznosti.

Pojedine nasilne situacije se ne prepoznaju kao nasilje, ili postoji nezainteresovanost da se problem
uopste i prepozna — odnosno nasilje se tolerise, $to ostavlja utisak zataskavanja i tvrdnji da se
konkretni slu¢aj nasilja medu djecom nije desio u $koli radi ¢ega skola nece reagovati na nasilje.

Drugi primjer, elektronsko nasilje sa psihickim nasiljem i povredom prava na privatnost, u kojem se
kao saizvrsioci pojavljuju zajedno maloljetno lice (peti razred osnovne skole) i punoljetno lice, a zrtve
nasilja su dva ucenika petog razreda. U podnesenoj prijavi zalbi od strane roditelja, navedeno je da su
dva uc¢enika kontinuirano zrtve vrinja¢kog psihickog nasilja u odjeljenju koje pohadaju, da je nasilje
narocito eskaliralo u drugom polugodistu, da je o svemu obavjesten odjeljenski starjesina, ali je
izostala potrebna reakcija i mjere. Dalje, utvrdeno je da saizvrsioci nasilja (maloljetno i punoljetno
lice) imaju otvorene profile na Tik Toku i da je na istom objavljen video shimak neprimjerenog
sadrzaja u kojem prozivaju punim imenom i prezimenom, uz navodenje punog naziva skole i
odjeljenja, ta dva ucenika. S obzirom na ozbiljnost i hitnost, Ombudsman za djecu je odmah po
saznanju za video snimak obavijestio policiju koja je u toku istog dana privela i saslusala punoljetno
lice i obavijestila skolu. Video snimak je odmah uklonjen sa interneta. U daljem postupku, postupajuci
u okviru svoje nadleznosti, Ombudsman za djecu je sproveo postupak prema skoli, koja je, nakon toga,
preduzela potrebne mjere i aktivnosti uz ukljuc¢ivanje roditelja i Multisektorskog tima. Jedan od
uc¢enika — zrtava ovog nasilja je zatrazio psiholosku podrsku u centru za mentalno zdravlje. Nazalost,
ovo nije izolovan slucaj, ali o ozbiljnosti posljedica koje ovaj oblik nasilja moze da ostavi kod djece
koja su ga pretrpjela trebamo ozbiljnije da se bavimo, ne zanemaruju¢i odgovornost bilo koga u
cjelokupnom drustvu.

Evropski sud za ljudska prava (ESLJP) je nekoliko puta bio suocen s predmetima koji su se odnosili
na nasilje nad djecom koje su pocinile fizicke osobe u $kolama, privatnim domovima ili drugim
ustanovama kojima su upravljali pojedinci koji nisu zastupali drzavu te je stoga bilo dilema je li
drzava bila odgovorna. Sto je vaznije, ESLIP je presudio da se drzava ne moze odreé¢i duZnosti zastite
djece ovlas¢ivanjem fizickih osoba za upravljanje vaznim javnim sluzbama, kao Sto su obrazovne
ustanove®®. U slu¢ajevima koji se odnose na utvrdivanje odgovornosti drzave, ESLIP je uglavnom
razlikovao opstu obavezu drzave u zastiti kada se opasnost ne moze jasno odrediti te njezinu posebnu
obavezu zastite u slucajevima u kojima je zZrtva jasno odredena. U prvom je sluc¢aju ESLJP analizirao
je li izostanak intervencije drzave doveo do stvarne opasnosti od nasilja za dijete zrtvu.

Primjer: Predmet Kayak protiv Turske?®® odnosi se na ubistvo nozem 15-godisnjeg djecaka koje je
pocinio drugi tinejdzer u blizini Skole. ESLJP je ustanovio da Skole imaju obavezu zastititi djecu koja
ih pohadaju od svih oblika nasilja. U ovom je slucaju ESLJP presudio da je u skladu s ¢lanom 2.
EKLJP-a Turska odgovorna jer nije zastitila pravo na zivot sina i brata tuzitelja, s obzirom na to da u
tom trenutku nije postojao efikasan sistem nadzora. Zbog nedostatka takvog sistema, tinejdzer je uspio

uzeti noz iz $kolske kuhinje, kojim je zatim ubo zrtvu®®.

224 ESLJP, Costello-Roberts protiv Ujedinjenog Kraljevstva, br. 13134/87, 25. ozujka 1993, st. 27.

225 ESLJP, Kayak protiv Turske, br. 60444/08, 10. srpnja 2012. (dostupno na francuskom jeziku).

226 Priruénik o pravima djeteta u europskom pravu, Agencija Europske unije za temeljna prava i Vije¢e Europe,
2015.

Posljedice nasilja medu djecom

Posljedice nasilja medu djecom mogu biti raznolike u zavisnosti da li se posmatraju iz ugla zrtve ili
nasilnika.Negativne posljedice nasilja medu djecom mogu da budu, a ¢esto i jesu, vidljive ve¢ od
ranog djetinjstva. Ukoliko izostane kvalitetna intervencija svih aktera u sistemu zastite, kako prema
djetetu zrtvi, tako i prema djetetu izvrsiocu nasilja, posljedice po mentalno zdravlje mogu biti ozbiljne
i dugorocne. Pored toga, izostajanjem kvalitetne intervencije, djeci se salje potpuno pogresna poruka
jer nesvjesno, djeca mogu da izgrade stav da je nasilje prihvatljiv nacin ponasanja u medusobnim
odnosima, gube empatiju i postaju manje osjetljivi na probleme i osje¢anja drugih u zajednici. Zbog
toga, oni lako ulaze u novi krug problema koji se najées¢e manifestuju kroz razne poremecaje pocev
od anksioznosti, tjeskobe, depresije, poremecaja u ishrani, a takode u pojedinim kompleksnijim
situacijama mogu da zavrse samopovredivanjem i pojavom suicidnih misli. Prema mnogim autorima,
smatra se da je nasilje u obrazovnim ustanovama manje proizvod $kole, ve¢ da je prenijeto iz

porodi¢nog i vrinjackog okruzenja®*’.

Medutim, ne smijemo zanemariti da je obrazovni sistem veoma znacajan kako sa aspekta prevencije,
edukacije i1 saniranja, tako i nacina rjeSavanja problema. Takode, skola ili bilo koji drugi subjekt
zastite djeteta, ima zakonsku obavezu da mora reagovati na nasilje, bez obzira gdje se nasilje desilo.

Ako posmatramo programe prevencije i edukacije o nasilju medu djecom u Skolama, oni ostvaruju
pozitivne, ali efekte slabe jacine i efikasnosti, kakva je sada potrebna s obzirom na ucestalost nasilja
medu djecom 1 pribjegavanja nasilnim oblicima ponasanja medu djecom. Vecina autora smatra da
najbolji rezultati programa u $kolama protiv nasilja medu djecom su za programe koji se primjenjuju
na nivou cijele Skole i ukljuCuju raznovrsne intervencije. Ovakvi programi podrazumijevaju
sistematsko djelovanje na nekoliko sljedeéih nivoa®?®: ustanovljavanje politike i pravila protiv nasilja
medu djecom na nivou cijele $kole, obucavanje nastavnika i stru¢nih saradnika, informisanje ucenika i
roditelja, nastavne aktivnosti koje se realizuju na nivou odjeljenja; rjeSavanje konflikata medu

ucenicima, individualni rad sa nasilnicima i Zrtvama.
Zakljucak:

Pored znatnih uspjeha postignutih u rjeSavanju nasilja nad i medu djecom, napredak je i nadalje odvise
spor i neujednacen. Rizik za nasilje medu djecom i nadalje je prisutan u svim sredinama, ukljuc¢ujuci
digitalno okruzenje i mjesta gdje bi djeca trebala biti najsigurnija — u porodicama, u Skolama, tokom
slobodnog vremena, u alternativnoj brizi.Napredak usporava i nedovoljno ulaganje u prevenciju
nasilja, neujednacene i loSe provodene nacionalne politike, nepostojanje zvani¢nih podataka i
istrazivanja te nedovoljna paznja koja se poklanja mehanizmima za savjetovanje, izvjeStavanje,
oporavak i reintegraciju usmjerenim na djecu. Od posebnog interesa za drustvo je prevencija nasilja, a
posebno nasilja nad i medu djecom. Uloga savremene porodice i Skole u drustvu tokom posljednih
godina je znatno derogirana, i to ostavlja brojne negativne posljedice, ali nazalost to mogu biti i mjesta
gdje se mogu traziti uzroci za ovu negativnu drustvenu pojavu. Zato problem nasilja medu djecom nije
problem samo porodice, djeteta i Skole, ve¢ druStva u cjelini, i zato svi trebamo reagovati na nasilje
uopsteno, pa i nasilje medu djecom. To je razlog da djecu trebamo uciti kako reagovati na nasilje i
nenasilnoj komunikaciji. Skola i porodica bi trebale da svojim vaspitnim ciljevima, sredstvima i
modelima mogu, a to im je i obaveza, prvo postaviti jasne smjernice ka nultoj toleranciji na nasilje,
potom ako se nasilje desi prepoznati ga i adekvatno reagovati sa jasnom porukom nulte tolerancije na
nasilje, te pomo¢i kako zrtvama, tako i po¢iniocima vrsnjackog nasilja.

Zasto je potrebna saradnja roditelja i Skole, upravo jer su to subjekti koji su direktno
najzainteresovaniji za pravilno vaspitanje djece i razvoj njihovih li¢nosti. ZajedniCckom saradnjom
mogu djelovati 1 preventivno i korektivno. I porodica i $kola u lancu preventivnog djelovanja na

227 Kranjié, C. (2002): Socijalni odnosi i obrazovanje. Beograd: Institut za pedagoska istraZivanja.
228 Pavlovi¢, M., Zunié Pavlovi¢, V. (2008). Planiranje $kolskih programa prevencije vrinjackog nasilja. Nastava
i vaspitanje, 57 (3), 318-337.

nasilje pojedinacno imaju veliki uticaj i predstavljaju vazne Cinioce, ali njihov uticaj dobija veci
potencijal i zna¢enje kada djeluju udruzeno. Skole, odnosno prosvjetni radnici upravo svojim znanjem
koji imaju (pracenjem djeteta, njegovog razvoja, napredovanja, odnosa sa vr$njacima i sl.), a roditelji
djece informiSuci o specificnostima djeteta i uslova odrastanja. Razmjenom izmedu ovih subjekata
informacija i saradnjom dolazi se do jedinstva u vaspitnom djelovanju, a time i prevencije
neprihvatljivog ponaSanja, ali i ako je potrebno rada na ,korekcijama® u ponaSanju.Cilj koji kao
drustvo, roditelji/staratelji, Skolsko osoblje trebamo imati u vaspitanju djece je kontinuirano
pojacavanje prosocijalnog ponasanja koje ¢e se ostvariti razvojem empatije i altruizma, osjecaja
samopouzdanja i samopostovanja, ali i vjeStina nenasilne komunikacije, donoSenja odluka i rjeSavanja
konflikata bez nasilja. Angazman roditelja/staratelja, nastavnika, djece i druStvene zajednice ima
kljucni znacaj na zaustavljanje nasilja u Skolama. Saradnjom porodice i $kole utvrduje se konkretan
plan djelovanja nakon prepoznavanja zajednickih ciljeva. Prvi korak za uspostavljanje partnerskog
odnosa je uspostavljanje povjerenja izmedu porodice i §kole.Skola i $kolska sredina se izdvajaju kao
najpogodnije mjesto za sprovodenje mjera i programa prevencije vrSnjackog nasilja. Buduéi da je
Skola primarna vaspitno - obrazovna ustanova i da djeca provode dosta vremena u njoj, Skola moze
vrsiti uticaj na neke od uzro¢nika vr$njackog nasilja, od samog ucenika kao individue, preko porodice,
vrinjackih odnosa. Prevencija je sustina rjeSavanja ove pojave i rad na prevenciji nasilja treba da bude
konstantan i kontinuiran. Djeci treba pokazati da se pozitivno ponaSanje cijeni, podsti¢e i nagraduje
nasuprot nasilnom ponasanju koje je neprihvatljivo i za koje slijede sankcije, naravno, srazmjerno
uzrastu i krivici. Prevencija vr$njackog nasilja zajednicka je obaveza svih subjekata zastite, odraslih i
drustva u cjelini, a u interesu i stvaranju nulte tolerancije na nasilje svi moramo zajedno da imamo i
tezimo upravo tom istom cilju, a u najboljem interesu djeteta. Prevencija bi trebala biti dio
cjelokupnog vaspitno - obrazovnog programa, strateski integrisana u polje djelovanja i horizontalno i
vertikalno u sistemu, a ne da se ograni¢ava na pojedine ucenike ili pojedine predmete ili ¢asove. Sa
prevencijom nasilja medu djecom treba kretati Sto ranije jos na predskolskom uzrastu, a ona treba da
podrazumijeva i ukljuci sve osobe u vaspitno — obrazovnoj ustanovi, i uc¢enike i Skolsko osoblje,
roditelje, pa i drustvenu sredinu.

ROLE OF FAMILY AND SCHOOLS IN PREVENTION OF THE VIOLANCE AMONGST THE
CHILDREN

Apstract: Violence against and amongst children is the violation of the rights of the child. The
violence has short- and long-term consequences on mental and physical health which can last through
several generations. The analysis of causes of violence amongst children is a pre-condition to
determine a degree of probability of behaviour of each subject of violence. For this, the aim of this
article is to point out importance of family and schools, their cooperation and common role in
prevention of violence amongst children. Prevention is a key to tackle violence and has to start from a
very young age. Work on prevention of violence has to be constant and continuous. Cooperation
between family and school forms a concrete plan of action following identification of common goals
based on mutual trust Engagement of parents, teachers, children and community has a key importance
in ending violence in schools.”

Keywords: violence, cooperation, family, school, prevention.

384



